КОМИ РЕСПУБЛИКАЛӦН ОЛАНПАС
Коми Республика мутасын ӧтйӧза пӧрадок видзӧмын гражданалӧн участвуйтӧм серти ӧткымын юалӧм йылысь

Примитӧма Коми Республикаса

Каналан Сӧветӧн                                            2014 вося йирым тӧлысь 23 лунӧ

«Ӧтйӧза пӧрадок видзӧмын гражданалӧн участвуйтӧм йылысь» Федеральнӧй оланпас серти тайӧ Оланпасыс ладмӧдӧ торъя йитӧдъяс, кутшӧмъяс артмӧны Коми Республика мутасын ӧтйӧза пӧрадок видзӧмын гражданалӧн участвуйтӧм дырйи.
1 статья
1. Ӧтйӧза пӧрадок видзӧмын гражданалӧн участвуйтан инӧда подулӧн лоӧ Россия Федерацияса Оланподув, войтыркостса инӧдысь ставӧн пыдди пуктана юрподувъяс да нормаяс, федеральнӧй оланподула оланпасъяс, «Ӧтйӧза пӧрадок видзӧмын гражданалӧн участвуйтӧм йылысь» Федеральнӧй оланпас (водзӧ - Федеральнӧй оланпас), мукӧд федеральнӧй оланпас да на серти примитӧм Россия Федерацияса мукӧд нормативнӧй инӧда акт, тайӧ Оланпас да Коми Республикаса мукӧд нормативнӧй инӧда акт, муниципальнӧй нормативнӧй инӧда актъяс.

2. Тайӧ Оланпаслӧн шӧр могъяс вылӧ индӧма Федеральнӧй оланпасӧн урчитӧм кыв вежӧртасъяс.

2 статья
Йӧзкост дружинаяслысь ӧтувъя удж котыртӧм да уджӧн веськӧдлӧм могысь Коми Республикаса Веськӧдлан котыр либӧ сыӧн уполномочитӧм Коми Республикаса олӧмӧ пӧртысь власьт орган, Коми Республикаса меставывса асвеськӧдлан органъяс асланыс компетенцияын вермӧны лӧсьӧдны ладмӧдан органъяс (штабъяс).

2. Ладмӧдан орган (штаб) лӧсьӧдӧм йылысь да сылӧн морта тэчас йылысь помшуӧмсӧ примитӧ Коми Республикаса Веськӧдлан котыр либӧ сыӧн уполномочитӧм Коми Республикаса олӧмӧ пӧртысь власьт орган, Коми Республикаса меставывса асвеськӧдлан орган аслас компетенцияын.

Ладмӧдан орган (штаб) тэчасӧ вермӧны пырны сёрнитчӧмӧн пытшкӧс делӧяс юкӧнысь олӧмӧ пӧртысь власьт федеральнӧй органлӧн мутас органысь да мукӧд инӧд видзан органысь, Коми Республикаса канму власьт органъясысь, Коми Республикаын меставывса асвеськӧдлан органъясысь, лӧсялана мутасын организацияясса, ӧтйӧза ӧтувъясысь юрнуӧдысьяс.

3. Ладмӧдан орган (штаб):

1) вынсьӧдӧ ладмӧдан органлысь (штаблысь) уджаланарт;

2) котыртӧ йӧзкост дружинаяслысь Коми Республикаса канму власьт органъяскӧд, Коми Республикаын меставывса асвеськӧдлан органъяскӧд, инӧд видзан органъяскӧд, организацияясса, лӧсялана мутасын ӧтйӧза ӧтувъясса юрнуӧдысьяскӧд ӧтувъя удж ӧтйӧза йӧзкост юалӧмъяс серти;

3) чукӧртӧ да ӧтувтӧ лӧсялана мутасын йӧзкост дружинаяслӧн удж йылысь юӧръяс;

4) видлалӧ йӧзкост дружинаяслӧн удж серти шӧр юалӧмъяс, йӧзкост дружинаяслӧн удж дырйи артмысь мытшӧдъяс, вӧзйӧ найӧс бырӧданног; 

5) лӧсьӧдӧ помшуӧмъяс, кутшӧмъясӧс веськӧдӧма йӧзкост дружинаяслысь пытшкӧс делӧяс юкӧнысь олӧмӧ пӧртысь власьт федеральнӧй органлӧн мутас органъяскӧд да мукӧд инӧд видзан органкӧд, Коми Республикаса канму власьт органъяскӧд, Коми Республикаын меставывса асвеськӧдлан органъяскӧд ӧтувъя уджлысь окталун кыпӧдӧм вылӧ ӧтйӧза пӧрадок могмӧдӧм серти;

6) йӧзкост дружинаяслы сетӧ инӧд да юӧр боксянь, а сідзжӧ налысь удж збыльмӧдӧм боксянь отсӧг;

7) лӧсьӧдӧ пӧрадок видзӧмын участвуйтысь йӧзкост дружинаяслы отсӧг сетӧм кузя мераяс.

4. Ладмӧдан органлӧн (штаблӧн) удж збыльмӧдсьӧ заседание формаын, кутшӧмъясӧс нуӧдӧны коланлун дырйи да ладмӧдан органлӧн (штаблӧн) уджаланартӧн урчитӧм пӧрадок серти.

Ладмӧдан органлӧн (штаблӧн) помшуӧмъяс примитсьӧны ладмӧдан органлӧн (штаблӧн) заседание вылӧ локтӧм пырысьяслӧн унджык гӧлӧсӧн да оформитсьӧны ладмӧдан органлӧн (штаблӧн) уджаланартӧн урчитӧм пӧрадок серти.

5. Аслас уджын ладмӧдан орган (штаб) подуласьӧ Федеральнӧй оланпасӧ, мукӧд федеральнӧй оланпасӧ да на серти примитӧм Россия Федерацияса мукӧд нормативнӧй инӧда актӧ, тайӧ Оланпасӧ да Коми Республикаса мукӧд нормативнӧй инӧда актӧ, лӧсялана муниципальнӧй нормативнӧй инӧда актъясӧ, а сідзжӧ на серти примитӧм ладмӧдан органлӧн (штаблӧн) уджаланартӧ.

3 статья
1. Ӧтйӧза пӧрадок видзӧмын участвуйтӧм дырйи йӧзкост дружинникъяслы быть колӧ кутны ас дорын йӧзкост дружинниклысь эскӧданпас, а сідзжӧ вӧдитчыны йӧзкост дружинникӧс торйӧдан пасъясӧн.

2. Йӧзкост дружинникӧс торйӧдан пасӧн лоӧ сойвывса кӧртӧд, кутшӧмӧс новлӧны шуйга сойын.

Йӧзкост дружинниклысь сойвывса кӧртӧдсӧ сетӧ йӧзкост дружинниклы йӧзкост дружинаса командир йӧзкост дружинникъяслӧн ӧтувъя чукӧртчылӧм дырйи.

3. Йӧзкост дружинниклӧн эскӧданпас образец да сетан пӧрадок, йӧзкост дружинниклӧн сойвывса кӧртӧд образец урчитсьӧ тайӧ Оланпас дорӧ 1 содтӧдын.

4 статья
1. Йӧзкост дружинниклы, сылӧн семьяӧ пырысьяслы, а сідзжӧ сыӧн видзан йӧзлы урчитсьӧ:

1) пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтӧм понда йӧзкост дружинниклӧн доймӧм (ранитчӧм, дой, контузия) дырйи сылы ӧтпыр мынтан сьӧм:

а) доймӧм (ранитчӧм, дой, контузия) дырйи, мый эз ло та бӧрся вермытӧмлун, - 20 000 шайт;

б) доймӧм (ранитчӧм, дой, контузия) дырйи, мый бӧрся лоис вермытӧмлун, - 50 000 шайт;

2) пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтӧм понда йӧзкост дружинниклӧн доймӧм (ранитчӧм, дой, контузия) понда сылӧн пӧгибнитӧм (кулӧм) дырйи тайӧ Оланпас дорӧ 3 содтӧдлӧн 3 пунктын индӧм йӧзкост дружинниклӧн семьяӧ пырысьяслы, а сідзжӧ сыӧн видзан йӧзлы ӧтпыр мынтан сьӧм быд шыӧдчысь вылӧ 100 000 шайт мында.

2. Ӧтпыр мынтан сьӧм мында дорӧ районса коэффициент да прӧчента содтӧд оз артавсьыны.

3. Пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтӧм понда йӧзкост дружинниклӧн доймӧм (ранитчӧм, дой, контузия) дырйи сылы ӧтпыр мынтан сьӧм сетан пӧрадок урчитсьӧ тайӧ Оланпас дорӧ 2 содтӧдын.

4. Пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтігӧн йӧзкост дружинниклӧн доймӧм (ранитчӧм, дой, контузия) понда сылӧн пӧгибнитӧм (кулӧм) дырйи индӧм йӧзкост дружинниклӧн семьяӧ пырысьяслы, а сідзжӧ сыӧн видзан йӧзлы ӧтпыр мынтан сьӧм сетан пӧрадок урчитсьӧ тайӧ оланпас дорӧ 3 содтӧдын.

5. Тайӧ статьяын индӧм ӧтпыр мынтан сьӧм сетӧмкӧд да сійӧс ыстӧмкӧд йитчӧм рӧскод вештыссьӧ лӧсялана сьӧма во кежлӧ Коми Республикаса республиканскӧй сьӧмкуд тшӧт весьтӧ.

5 статья 
Ӧтйӧза йӧзкост, инӧд торкӧмысь видзчысян да ӧлӧдан юкӧнын торъя заслугаысь, та дырйи петкӧдлӧм повтӧмлунысь да героизмысь ӧтйӧза пӧрадок видзӧмын участвуйтысь гражданаӧс позьӧ вӧзйыны Россия Федерацияса канму награда вылӧ, Коми Республикаын ошкӧм вылӧ Россия Федерацияса оланпастэчасӧн, Коми Республикаса оланпастэчасӧн урчитӧм пӧрадок серти лӧсялӧмӧн.

6 статья
Лыддьыны вынтӧмӧн:

1) «Коми Республика мутасын ӧтйӧза пӧрадок видзӧмын гражданалӧн участвуйтӧм йылысь» 2008 во ӧшым тӧлысь 23 лунся 154-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2008, 12 №, 724 ст.);

2) «Коми Республика мутасын ӧтйӧза пӧрадок видзӧмын гражданалӧн участвуйтӧм йылысь» Коми Республикаса Оланпасӧ вежсьӧмъяс пыртӧм йылысь» 2011 во урасьӧм тӧлысь 22 лунся 7-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2011, 5 №, 89 ст.);

3) «Коми Республика мутасын ӧтйӧза пӧрадок видзӧмын гражданалӧн участвуйтӧм йылысь» Коми Республикаса Оланпасӧ вежсьӧмъяс пыртӧм йылысь» 2012 во кӧч тӧлысь 26 лунся 69-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2012, 51 №, 1154 ст.);

4) «Россия Федерацияса гражданалысь дзоньвидзалун видзан подувъяс йылысь» Федеральнӧй оланпас примитӧм понда Коми Республикаса ӧткымын оланпасӧ вежсьӧмъяс пыртӧм йылысь» 2014 во ода-кора тӧлысь 5 лунся 49-РЗ №-а Коми Республикаса Оланпаслысь 1 статья (Коми Республикаса канму власьт органъяслӧн индӧд-тшӧктӧмъяс, 2014, 13 №, 219 ст.).

7 статья
1. Тайӧ Оланпас вынсялӧ сійӧс официальнӧя йӧзӧдӧм бӧрын дас лун мысти.

2. Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.

Коми Республикаса Юралысь                                                            В. М. Гайзер

Сыктывкар

2014 вося вӧльгым тӧлысь 10 лун

134-РЗ №

«Коми Республика мутасын

ӧтйӧза пӧрадок видзӧмын

гражданалӧн участвуйтӧм серти

ӧткымын юалӧм йылысь»

Коми Республикаса Оланпас дорӧ

1 содтӧд
Йӧзкост дружинниклӧн эскӧданпас образец да сетан пӧрадок,

йӧзкост дружинниклӧн сойвывса кӧртӧд образец
1 юкӧд. Йӧзкост дружинниклӧн эскӧданпас образец

Ортсы бан бок
Шуйга юкӧн                                                     Веськыд юкӧн
	
	УДОСТОВЕРЕНИЕ

НароднОГО дружинникА

йӧзкост дружинниклӧн эскӧданпас


Пытшкӧс бан бок

Шуйга юкӧн                                                     Веськыд юкӧн
	КОМИ РЕСПУБЛИКА
______________________________
(муниципальнӧй юкӧн ним)
фотография

места

п.м.

20__ в._______ "___"-сянь 20__ в._______ "___"-ӧдз
(эскӧданпас сетан кадпас)                                  (сылӧн удж помасян кадпас)
Кадколастсӧ нюжӧдӧма 20__ вося

 _________тӧлысь "___" лунӧдз                  п.м.
	_______ №-а ЭСКӦДАНПАС 

Ов ______________________

Ним _____________________

Вич______________________
лоӧ йӧзкост дружинникӧн да кутӧ йӧзкост дружинниклысь инӧдъяс да могъяс ӧтйӧза пӧрадок видзӧмын участвуйтӧм дырйи «Ӧтйӧза пӧрадок видзӧмын гражданалӧн участвуйтӧм йылысь» Федеральнӧй оланпас серти

Йӧзкост

дружинаса командир   __________________________
п.м.                                                                (кырымпас)  (ов да инициалъяс)  



1. Йӧзкост дружинниклӧн эскӧданпас (водзӧ - эскӧданпас) – тайӧ небӧгтор ортсысяньыс гӧрд рӧма чорыд коркаа да пытшкӧссяньыс югыд кабала вкладыша 20 см х 7 см ыджда (восьтӧмӧн).

2. Эскӧданпаслӧн ортсы банбокса веськыд юкӧнын инавсьӧ гижӧд «йӧзкост дружинниклӧн эскӧданпас», кутшӧмӧс вӧчӧма юбилейнӧй (зарни) фольгаӧн личкӧмӧн.

Гижӧдыс печатайтсьӧ шӧрын ыджыд шыпасъясӧн Times New Roman (Cyr) шрифтӧн 14 №-а ыдждаӧн 1 строка костӧн кык строкаӧн веськыд юкӧнлӧн шуйга границасянь абзац водзын кушинтӧг, та дырйи «йӧзкост дружинниклӧн» кывъяс пуктыссьӧны строка шӧрӧ, кыдзи и «эскӧданпас» кыв.

3. Эскӧданпаслӧн пытшкӧс банбокса веськыд юкӧнын Times New Roman (Cyr) шрифтӧн:

вылыс юкӧнын 1 строка костӧн шӧрын печатайтсьӧ ыджыд шыпасъясӧн 14 №-а ыджда шрифтӧн «КОМИ РЕСПУБЛИКА» гижӧд, сы улын ӧти куш строка, строка улын строкаувса шрифтӧн «(муниципальнӧй юкӧн ним)» гижӧд;

улынджык шуйга пельӧсын инавсьӧ 3 см х 4 см ыджда фотография места, веськыдвылӧ – йӧзкост дружиналӧн печать места;

улынджык шуйга границасянь абзац водзын кушинтӧг 1 строка костӧн ыджыд шыпассянь 14 №-а ыджда шрифтӧн печатайтсьӧ «20__ в._______ "___"-сянь 20__ в._______ "___"-ӧдз» гижӧд, сы улын строкаувса шрифтӧн «(эскӧданпас сетан кадпас) (сылӧн удж помасян кадпас)» гижӧд;

улысса юкӧнын шуйга границасянь абзац водзын кушинтӧг 1 строка костӧн ыджыд шыпассянь 14 №-а ыджда шрифтӧн печатайтсьӧ «Кадколастсӧ нюжӧдӧма 20__ вося 

_________тӧлысь "___" лунӧдз                  п.м.» гижӧд;

4. Эскӧданпаслӧн пытшкӧс банбокса веськыдвыв юкӧнын Times New Roman (Cyr) шрифтӧн:

вылыс юкӧнын 1 строка костӧн шӧрын печатайтсьӧ ыджыд шыпасъясӧн 14 №-а ыджда шрифтӧн «_______ №-а ЭСКӦДАНПАС» гижӧд;

улынджык, водзынджык гижӧдысь 6 пт строка костӧн шуйга границасянь абзац водзын кушинтӧг 1 строка костӧн куим строкаӧн ыджыд шыпассянь 14 №-а ыджда шрифтӧн печатайтсьӧны татшӧм гижӧдъяс:

«Ов ______________________»;

«Ним _____________________»;

«Вич______________________»;

улынджык, водзынджык гижӧдысь 6 пт строка костӧн веськыдвыв юкӧнлӧн шуйга границасянь абзац водзын кушинтӧг 1 строка ичӧт шыпасъясӧн 12 №-а ыджда шрифтӧн печатайтсьӧ «лоӧ йӧзкост дружинникӧн да кутӧ йӧзкост дружинниклысь инӧдъяс да могъяс ӧтйӧза пӧрадок видзӧмын участвуйтӧм дырйи «Ӧтйӧза пӧрадок видзӧмын гражданалӧн участвуйтӧм йылысь» Федеральнӧй оланпас серти» гижӧд. Гижӧд помын чут оз пуктыссьы;

улынджык, водзынджык гижӧдысь 6 пт строка костӧн веськыдвыв юкӧнлӧн шуйга границасянь абзац водзын кушинтӧг 1 строка костӧн ыджыд шыпассянь 12 №-а ыджда шрифтӧн печатайтсьӧ «Йӧзкост» гижӧд;

улыс юкӧнын веськыдвыв юкӧнлӧн шуйга границасянь абзац водзын кушинтӧг 1 строка костӧн ичӧт шыпассянь 12 №-а ыджда шрифтӧн печатайтсьӧ «дружинаса командир   __________________________» гижӧд, строка улын строкаувса шрифтӧн веськыдвылын «п. м. (кырымпас) (ов да инициалъяс)» гижӧд.

5. Эскӧданпассӧ гижӧны мичаа ки помысь.
Эскӧданпас гижигӧн оз позь вӧчны веськӧдӧмъяс, торкӧмъяс, кыв дженьдӧдӧмъяс да реквизит кольӧмъяс.

2 юкӧд. Эскӧданпас сетан пӧрадок

1. Эскӧданпассӧ йӧзкост дружинниклы сетӧ йӧзкост дружинаса командир (водзӧ - командир) йӧзкост дружинникъяслӧн ӧтувъя чукӧртчылӧм вылын быд мортлы торйӧн йӧзкост дружинникъяслы эскӧданпасъяс учётӧ босьтан да сетан журналын (водзӧ - журнал) кырымасьӧм улӧ, кутшӧмӧс колӧ нумеруйтны, вурны (шнуруйтны) да вынсьӧдны йӧзкост дружиналӧн печатьӧн да командирлӧн кырымпасӧн.

Эскӧданпассӧ сетӧны гражданинӧс йӧзкост дружинаӧ примитан лунсянь 5 уджалан лун чӧжӧн.

2. Эскӧданпассӧ сетӧны 5 во кежлӧ. Эскӧданпаслысь уджалан кадсӧ нюжӧдӧны сійӧ жӧ кадколаст вылӧ, мый бӧрын эскӧданпассӧ вежӧны выль вылӧ. Эскӧданпаслысь уджалан кад нюжӧдӧмсӧ эскӧдӧны йӧзкост дружиналӧн печатьӧн.

3. Эскӧданпассӧ шуӧны вынтӧмӧн, кор сыӧ пыртӧм гижӧдъясын эмӧсь тырмытӧмторъяс (ӧшыбкаяс), а сідзжӧ кор эскӧданпаснас оз позь водзӧ вӧдитчыны (тшыкӧдӧм понда). Эскӧданпасъяс вынтӧмъясӧн шуӧм дырйи лӧсьӧдӧны акт, кутшӧмӧс кырымалӧ командир.

4. Эскӧданпассӧ вежӧны выль вылӧ, кор водзджык сетӧм эскӧданпассӧ бергӧдӧны (сдайтӧны) сэтшӧм случайясын:

1) йӧзкост дружинниклӧн ов, ним либӧ вич вежсьӧм дырйи;

2) эскӧданпасын вӧчӧм гижӧдъясын тырмытӧмторъяс (ӧшыбкаяс) эрдӧдӧм дырйи;

3) вӧдитчыны позьтӧмлун (тшыкӧдӧм) дырйи.

5. Эскӧданпассӧ вежӧны выль эскӧданпас сетӧм йылысь йӧзкост дружинниклӧн шыӧдчӧм подув вылын. Шыӧдчӧмсӧ сетӧны командир ним вылӧ, кытчӧ пасйыссьӧны эскӧданпас вежан помкаяс.

Кор йӧзкост дружинник вежӧ овсӧ, нимсӧ либӧ вичсӧ, шыӧдчӧм дорӧ содтыссьӧны документъяслӧн копияяс, кутшӧмъяс эскӧдӧны йӧзкост дружинниклӧн ов, ним либӧ вич вежсьӧмсӧ.

Эскӧданпас вошӧм дырйи сетӧны выльӧс эскӧданпас вежан пӧрадок серти, мый урчитӧма тайӧ пунктса медводдза абзацын.

6. Эскӧданпас сетӧм йылысь йӧзкост дружинниклӧн шыӧдчӧм воан лунсянь командир 5 уджалан лун чӧжӧн сетӧ эскӧданпассӧ. 

7. Йӧзкост дружинаысь йӧзкост дружинниклӧн петӧм дырйи эскӧданпассӧ сетӧны командирлы сылӧн петан лунӧ, мый йылысь пасйыссьӧ журналын.

8. Тайӧ юкӧдлӧн 4 да 5 пунктъяс серти сетӧм эскӧданпасъяссӧ пасйӧны журналын командирӧн найӧс сетан лунӧ.

9. Эскӧданпаслы сетсьӧ номер, мый улын сійӧс пасйӧма журналын.

Эскӧданпас вежӧм дырйи сылы сетсьӧ выль номер, мый улын сійӧс пасйӧма журналын.

10. Вынтӧм эскӧданпасъяссӧ, а сідзжӧ бергӧдӧм эскӧданпасъяссӧ бырӧдӧны вонас ӧтчыдысь оз гежӧдджыка, мый йылысь найӧс бырӧдан лунӧ лӧсьӧдӧны акт, кытчӧ пырӧны бырӧдан эскӧданпасъяс йылысь юӧръяс (налӧн номеръяс, сетан кадпас), да кутшӧмӧс кырымалӧ командир.

3 юкӧд. Йӧзкост дружинниклӧн сойвывса кӧртӧд образец

1. Йӧзкост дружинниклӧн сойвывса кӧртӧд (водзӧ - кӧртӧд) вӧчсьӧ резина йитӧда топыд, ва йиджтӧм дӧраысь.

2. Кӧртӧдыс гӧрд рӧма, шӧрас еджыд рӧма «ЙД» гижӧд.

3. Кӧртӧд ыджда: судтаыс – 10 см, кузьтаыс – 28 см.

«Коми Республика мутасын

ӧтйӧза пӧрадок видзӧмын

гражданалӧн участвуйтӧм серти

ӧткымын юалӧм йылысь»

Коми Республикаса Оланпас дорӧ

2 содтӧд
Пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтӧм понда йӧзкост дружинниклӧн доймӧм (ранитчӧм, дой, контузия) дырйи сылы ӧтпыр мынтан сьӧм сетан

ПӦРАДОК

1. Тайӧ Пӧрадокыс веськӧдлӧ пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтӧм понда йӧзкост дружинниклӧн доймӧм (ранитчӧм, дой, контузия) дырйи сылы ӧтпыр мынтан сьӧм (водзӧ - ӧтпыр мынтан сьӧм) индан да мынтан юалӧмъясӧн:

1) мый бӧрын эз ло вермытӧмлун;

2) мый бӧрын лои вермытӧмлун.

2. Ӧтпыр мынтан сьӧм индыссьӧ да мынтыссьӧ йӧзкост дружинникъяслы Коми Республикаса Веськӧдлан котырӧн уполномочитӧм Коми Республикаса канму учреждениеӧн (водзӧ – учреждение).

3. Йӧзкост дружинниклӧн эм инӧд шыӧдчыны ӧтпыр мынтан сьӧм индӧм да мынтӧм могысь пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтӧм понда сылӧн доймӧмсянь (ранитчӧмсянь, дой, контузиясянь) ӧти во чӧжӧн.

4. Ӧтпыр мынтан сьӧм индӧм да мынтӧм могысь йӧзкост дружинник (Россия Федерацияса оланпастэчас серти сійӧс петкӧдлысь) (водзӧ - шыӧдчысь) сетӧ учреждениеӧ либӧ канму да муниципальнӧй услугаяс сетан уна нога шӧринӧ (водзӧ - уна нога шӧрин) ӧтпыр мынтан сьӧм индӧм йылысь шыӧдчӧм форма серти, мый урчитӧма Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн, (водзӧ - шыӧдчӧм) да татшӧм документъяс:

1) мортӧс эскӧдысь документ (кор гражданинӧс петкӧдлӧ Россия Федерацияса оланпастэчас серти сійӧс петкӧдлысь, то содтӧд сетсьӧ петкӧдлысьӧс эскӧдысь документ да сылысь торъя уджмогъяссӧ эскӧдысь документ);

2) йӧзкост дружинаса командирсянь справка, мый эскӧдӧ пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын йӧзкост дружинниклысь участвуйтӧмсӧ доймӧм (ранитчӧм, дой, контузия) дырйи;

3) олысьяслысь дзоньвидзалун видзан системаӧ пырысь канму либӧ муниципальнӧй организацияӧн сетӧм кывкӧртӧд, кутшӧм эскӧдӧ шыӧдчысьлысь доймӧм (ранитчӧм, дой, контузия), мый бӧрын эз ло либӧ лоис вермытӧмлун;

4) медико-социальнӧй экспертиза федеральнӧй канму учреждениесянь справка, мый эскӧдӧ шыӧдчӧм да тайӧ пунктын индӧм сы дорӧ содтӧм документъяс пасъян лун кежлӧ вермытӧмлунсӧ доймӧм (ранитчӧм, дой, контузия) понда (сетсьӧ пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтігӧн доймӧм (ранитчӧм, дой, контузия) понда вермытӧмлун лоӧм дырйи).

5. Ӧтпыр мынтан сьӧм индӧм да мынтӧм могысь шыӧдчысь сетӧ документъяслысь подлинникъяс, кутшӧмъясӧс индӧма тайӧ Пӧрадоклӧн 4 пунктын.

Тайӧ Пӧрадоклӧн 4 пунктса 1 - 4 пунктувъясын индӧм документъяслысь копияяс лӧсялӧмӧн вӧчсьӧны да эскӧдсьӧны уна нога шӧринса торъя уджмога специалистӧн либӧ чина мортӧн.

6. Документъяс сетан лунӧ учреждениеса торъя уджмога специалист либӧ уна нога шӧринса чина морт пасйӧ шыӧдчӧмсӧ да сы дорӧ содтӧм документъяссӧ, бергӧдӧ документ подлинникъяссӧ шыӧдчысьлы, а сідзжӧ сетӧ шыӧдчӧмсӧ пасйӧм йылысь да документъяс босьтӧм йылысь расписка налысь лыддьӧг да сетан кадпас индӧмӧн.

Тайӧ Пӧрадоклӧн 4 пунктын индӧм шыӧдчӧм да документъяс, кутшӧмъясӧс сетӧма уна нога шӧринӧ, шыӧдчӧм да сы дорӧ содтӧм документъяс пасъян лун бӧрын мунысь уджалан лун чӧжӧн мӧдӧдсьӧны уна нога шӧринӧн учреждениеӧ.

7. Тайӧ Пӧрадоклӧн 4 пунктын индӧм шыӧдчӧмсӧ да документъяссӧ шыӧдчысь вермӧ сетӧны электроннӧй документъясӧн, кутшӧмъясӧс урчитӧм пӧрадок серти эскӧдӧма шыӧдчысьлӧн электроннӧй кырымпасӧн, «Ӧтуввез» юӧртан-телекоммуникация вез пыр (Канму да муниципальнӧй услугаяс (уджъяс) ӧтувъя портал да Коми Республикаса канму да муниципальнӧй услугаяс (уджъяс) портал).

Индӧм документъяссӧ пасйӧ учреждениеса торъя уджмога специалист налӧн учреждениеӧ воан лунӧ. «Ӧтуввез» юӧртан-телекоммуникация вез пыр (Канму да муниципальнӧй услугаяс (уджъяс) ӧтувъя портал да Коми Республикаса канму да муниципальнӧй услугаяс (уджъяс) портал) пыр мӧдӧдӧм шыӧдчӧм пасйӧм да документъяс босьтӧм йылысь расписка налысь лыддьӧг да сетан кадпас индӧмӧн ыстыссьӧ шыӧдчысьлы учреждениеӧн пошта юкӧнув пыр воан лунсянь 3 уджалан лун чӧжӧн.

Тайӧ Пӧрадоклӧн 4 пунктын индӧм шыӧдчӧмсӧ да документ копияяссӧ пошта юкӧнув пыр учреждениеӧ ыстӧм дырйи документ подлинникъяс оз ыстыссьыны, содтан документ копияяслысь стӧчлунсӧ шыӧдчысьлысь либӧ Россия Федерацияса оланпастэчас серти сійӧс петкӧдлысьлысь кырымпас стӧчлунсӧ шыӧдчӧм вылын эскӧдӧм збыльмӧдсьӧ оланпастэчасӧн урчитӧм пӧрадок серти.

Тайӧ Пӧрадоклӧн 4 пунктын индӧм шыӧдчӧмсӧ да документ копияяссӧ пошта юкӧнув пыр учреждениеӧ ыстӧм дырйи найӧс сетан лунӧн лоӧ найӧс учреждениеын пасъян лун. Индӧм документъяссӧ пасйӧ учреждениеса торъя уджмога специалист учреждениеӧ налӧн воан лунӧ. Пошта юкӧн пыр мӧдӧдӧм шыӧдчӧм пасйӧм йылысь да документъяс босьтӧм йылысь расписка налысь лыддьӧг да сетан кадпас индӧмӧн ыстыссьӧ шыӧдчысьлы учреждениеӧн пошта юкӧнув пыр воан лунсянь 3 уджалан лун чӧжӧн.

8. Ӧтпыр мынтан сьӧм индӧм да мынтӧм йылысь (индӧмын да мынтӧмын ӧткажитӧм йылысь) помшуӧм примитсьӧ учреждениеӧн 10 уджалан лун чӧжӧн тайӧ Пӧрадоклӧн 4 пунктын индӧм шыӧдчӧмсӧ да сы дорӧ содтӧм документъяссӧ пасъян лунсянь.

Сетӧм документъясын паныд сувтан юӧръяс дырйи да (либӧ) документъяс сюрӧслӧн да (либӧ) оформитӧмлӧн оланпастэчасын корӧмъяслы лӧсявтӧм дырйи учреждение нуӧдӧ прӧверка индӧм юӧръяслӧн олӧмлы лӧсялӧм серти колана юӧръясӧн вӧдитчысь органъясӧ да организацияясӧ корӧмъяс ыстӧм пыр шыӧдчӧмсӧ да сы дорӧ содтӧм документъяссӧ учреждениеӧн пасъян лунсянь 5 уджалан лун чӧжӧн. Та дырйи тайӧ пунктса медводдза абзацын индӧм ӧтпыр мынтан сьӧм индӧм да мынтӧм йылысь (индӧмын да мынтӧмын ӧткажитӧм йылысь) помшуӧм примитан кадколастсӧ учреждениеса юрнуӧдысь либӧ сыӧн уполномочитӧм морт нюжӧдӧ коран юӧр босьтӧм вылӧ колана кадколаст вылӧ, но 30 календарнӧй лунысь оз дырджык, мый йылысь юӧртсьӧ шыӧдчысьлы гижӧда юӧр ыстӧмӧн лӧсялана корӧм (корӧмъяс) мӧдӧдан лунсянь 5 уджалан лун чӧжӧн. 

Сетӧм юӧръяслысь стӧчлун эскӧдысь босьтӧм юӧръяс подув вылын учреждение индӧм юӧръяс босьтан лунсянь 5 уджалан лун чӧжӧн примитӧ ӧтпыр мынтан сьӧм индӧм да мынтӧм йылысь помшуӧм.

Кор босьтӧм юӧр эскӧдӧ сетан юӧръяслысь абу стӧчлунсӧ, учреждение индӧм юӧръяс босьтан лунсянь 5 уджалан лун чӧжӧн примитӧ ӧтпыр мынтан сьӧм индӧмын да мынтӧмын ӧткажитӧм йылысь помшуӧм.

9. Учреждение гижӧмӧн юӧртӧ шыӧдчысьлы примитӧм помшуӧм йылысь 5 уджалан лун чӧжӧн лӧсялана помшуӧм примитан лунсянь шыӧдчӧмын индӧм инпас серти.
Ӧтпыр мынтан сьӧм индӧмын да мынтӧмын ӧткажитӧм йылысь помшуӧм примитӧм дырйи учреждение, коді примитіс татшӧм помшуӧмсӧ, тайӧ пунктса медводдза абзацын урчитӧм кадколаст чӧжӧн гижӧмӧн юӧртӧ та йылысь шыӧдчысьлы ӧткажитан помкаяс индӧмӧн.

10. Ӧтпыр мынтан сьӧм индӧмын да мынтӧмын ӧткажитан помкаясӧн лоӧны:

1) тайӧ Пӧрадокса 4 пунктын индӧм документъяссӧ абу сетӧма либӧ сетӧма абу тырвыйӧ;

2) сетӧм документъясын эмӧсь абу тырвыйӧ либӧ абу стӧч юӧръяс;

3) йӧзкост дружинниклӧн дойман (ранитчан, дой, контузия) кадпассянь коли ӧти во;

4) йӧзкост дружинниклӧн сьӧкыда дойман (ранитчан, дой, контузия) кадпассянь ӧти во чӧжӧн ӧтпыр мынтан сьӧм индӧм да мынтӧм.

11. Шыӧдчысь вермӧ мӧдысь шыӧдчыны ӧтпыр мынтан сьӧм индӧм да мынтӧм могысь ӧтпыр мынтан сьӧм индӧмын да мынтӧмын ӧткажитан помкаяс бырӧдӧм бӧрын, кутшӧмъясӧс индӧма тайӧ Пӧрадоклӧн 10 пунктса 1 да 2 пунктувъясын.

12. Кор доймӧмкӧд (ранитчӧмкӧд, дойкӧд, контузиякӧд) йитӧдын, мый бӧрын эз ло вермытӧмлун, йӧзкост дружинниклы вӧлі мынтӧма ӧтпыр мынтан сьӧм, но индӧм лоӧмтор артман лунсянь да сыкӧд веськыд йитӧдын ӧти во чӧжӧн йӧзкост дружинниклы индӧма вермытӧмлун, вӧчсьӧ содтӧд мынтӧм тайӧ Пӧрадокӧн урчитӧм пӧрадок серти, водзджык мынтӧм ӧтпыр мынтан сьӧм да тайӧ Оланпаслӧн 4 статьяса 1 юкӧнлӧн 1 пунктса «б» пунктулын урчитӧм ӧтпыр мынтан сьӧм костын торъялӧм мында. 

13. Ӧтпыр мынтан сьӧмсӧ вуджӧдӧ (мынтӧ) учреждение пасйӧм ӧтпыр мынтан сьӧм индӧм да мынтӧм йылысь помшуӧм примитан лунсянь 30 уджалан лун чӧжӧн кредита организацияын восьтӧм лицевӧй тшӧт вылӧ либӧ пошта связь юкӧнӧ шыӧдчысь бӧрйӧм серти сьӧм вуджӧдӧмӧн.

14. Ӧтпыр мынтан сьӧм индӧм да мынтӧм могысь быд шыӧдчысь серти учреждение лӧсьӧдӧ олӧм пасйӧд, кытчӧ пыртӧны шыӧдчысьӧн сетӧм документъяс, кутшӧмъяс колӧны пасйӧм мынтӧм индӧм йылысь (инӧмын ӧткажитӧм йылысь) помшуӧм примитӧм могысь. Олӧм пасйӧдсӧ колӧ видзны 5 воысь оз этшаджык.

15. Ӧтпыр мынтан сьӧм мында, кутшӧмӧс индӧма шыӧдчысьлы да кутшӧмӧс сійӧ эз босьт кулӧм понда, наследуйтсьӧ Россия Федерацияса гражданскӧй оланпастэчасӧн урчитӧм пӧрадок серти.

16. Ӧтпыр мынтан сьӧм индӧм да мынтӧм йылысь юалӧмъяс серти вензьӧмъяссӧ бырӧдӧны оланпастэчасӧн урчитӧм пӧрадок серти.

«Коми Республика мутасын

ӧтйӧза пӧрадок видзӧмын

гражданалӧн участвуйтӧм серти

ӧткымын юалӧм йылысь»

Коми Республикаса Оланпас дорӧ

3 содтӧд
Пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтігӧн йӧзкост дружинниклӧн доймӧм (ранитчӧм, дой, контузия) понда сылӧн пӧгибнитӧм (кулӧм) дырйи индӧм йӧзкост дружинниклӧн семьяӧ пырысьяслы, а сідзжӧ сыӧн видзан йӧзлы

ӧтпыр мынтан сьӧм сетан

ПӦРАДОК

1. Тайӧ Пӧрадокыс веськӧдлӧ пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтігӧн йӧзкост дружинниклӧн доймӧм (ранитчӧм, дой, контузия) понда сылӧн пӧгибнитӧм (кулӧм) дырйи индӧм йӧзкост дружинниклӧн семьяӧ пырысьяслы, а сідзжӧ сыӧн видзан йӧзлы ӧтпыр мынтан сьӧм индӧм да мынтӧм серти юалӧмъясӧн (пӧгибнитӧм понда ӧтпыр мынтан сьӧм).

2. Йӧзкост дружинниклӧн пӧгибнитӧм понда ӧтпыр мынтан сьӧм индыссьӧ да мынтыссьӧ сылӧн семьяӧ пырысьяслы, а сідзжӧ сыӧн видзан йӧзлы Коми Республикаса Веськӧдлан котырлӧн уполномочитӧм Коми Республикаса канму учреждениеӧн (водзӧ - учреждение). 

3. Пӧгибнитӧм понда ӧтпыр мынтан сьӧм босьтӧм вылӧ инӧд эм пӧгибнитӧм (кулӧм) йӧзкост дружинниклӧн семьяӧ татшӧм пырысьяслӧн, а сідзжӧ сыӧн видзан йӧзлӧн (водзӧ - пӧгибнитӧм (кулӧм) йӧзкост дружинниклӧн семьяӧ пырысьяс):

1) гӧтыр (верӧс), коді вӧлі йӧзкост дружинниклӧн пӧгибнитан (кулан) лун кежлӧ регистрируйтӧмӧн сы сайын верӧс сайын (сыкӧд гӧтыра);

2) пӧгибнитӧм (кулӧм) йӧзкост дружинниклӧн бать-мам (сэтшӧм йӧзысь кындзи, кодъяслысь урчитӧм пӧрадок серти вӧлі мырддьӧма бать-мам инӧдъяссӧ либӧ дзескӧдӧма бать-мам инӧдъясын, пи (ныв) пыдди вӧвлӧм босьтысьяс, кор пи (ныв) пыдди видзӧмсӧ вӧлі дугӧдӧма налӧн мыж понда);

3) челядь (сы лыдын пи (ныв) пыдди босьтӧмаяс, тӧрасьӧм (тӧждысьӧм) улӧ пырысьяс, сы лыдын приёмнӧй семья йылысь сёрнитчӧм серти), кодъяслы абу на тырӧма 18 арӧс либӧ тайӧ арлыдысь ыджыдджыкъяс, найӧ кӧ лоисны вермытӧмъясӧн налы 18 арӧс тыртӧдз, а сідзжӧ индӧм йӧз, кодъяс велӧдчӧны велӧдан организацияясын очнӧя, - велӧдчӧм помасьтӧдз, но 23 арӧс тырӧмысь оз дырджык.

4. Пӧгибнитӧм понда ӧтпыр мынтан сьӧм индӧм да мынтӧм могысь пӧгибнитӧм (кулӧм) йӧзкост дружинниклӧн семьяӧ пырысь либӧ Россия Федерацияса оланпастэчас серти сійӧс петкӧдлысь (водзӧ - шыӧдчысь) сетӧ учреждениеӧ пӧгибнитӧм (кулӧм) йӧзкост дружинниклӧн оланін (овланін) серти либӧ канму да муниципальнӧй услугаяс сетан уна нога шӧринӧ (водзӧ - уна нога шӧрин ) пӧгибнитӧм понда ӧтпыр мынтан сьӧм индӧм йылысь шыӧдчӧм форма серти, мый урчитӧма Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн, (водзӧ - шыӧдчӧм) да татшӧм документъяс:

1) шыӧдчысьӧс эскӧдысь документ (кор шыӧдчысьӧс петкӧдлӧ Россия Федерацияса оланпастэчас серти сійӧс петкӧдлысь, то содтӧд сетсьӧ петкӧдлысьӧс эскӧдысь документ да сылысь торъя уджмогъяссӧ эскӧдысь документ);

2) йӧзкост дружинниклӧн кулӧм йылысь эскӧдангижӧд;

3) гӧтрасьӧм йылысь эскӧдангижӧд (гӧтырлы (верӧслы);

4) йӧзкост дружинниклӧн чужӧм йылысь эскӧдангижӧд (бать-мамлы);

5) кага (челядь) чужӧм йылысь эскӧдангижӧд;

6) справка, мый эскӧдӧ велӧдан организацияын очнӧя велӧдчӧмсӧ, - 18 арӧсысь ыджыдджык кагалы (челядьлы), кодлы (кодъяслы) абу на тырӧма 23 арӧс да коді (кодъяс) велӧдчӧны очнӧя велӧдан организацияясын;

7) медико-социальнӧй экспертиза федеральнӧй канму учреждениесянь справка, мый эскӧдӧ челядьдырсянь вермытӧмлунсӧ (18 арӧсысь ыджыдджык челядьлы);

8) йӧзкост дружинаса командирсянь справка, мый эскӧдӧ пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын йӧзкост дружинниклысь участвуйтӧмсӧ пӧгибнитӧм (кулӧм) дырйи;

9) олысьяслысь дзоньвидзалун видзан системаӧ пырысь канму либӧ муниципальнӧй организацияӧн сетӧм кывкӧртӧд, кутшӧм эскӧдӧ шыӧдчысьлысь пӧгибнитӧмсӧ (кулӧмсӧ) пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын йӧзкост дружинниклысь участвуйтӧм дырйи доймӧм понда;

10) пи (ныв) пыдди босьтӧм йылысь эскӧдангижӧд;

11) тӧрасьӧм либӧ тӧждысьӧм эскӧдысь документ (тӧрасьӧм либӧ тӧждысьӧм улын челядьлы);

12) приёмнӧй семья йылысь сёрнитчӧм. 

5. Пӧгибнитӧм понда ӧтпыр мынтан сьӧм индӧм да мынтӧм могысь шыӧдчысь сетӧ документъяслысь подлинникъяс, кутшӧмъясӧс индӧма тайӧ Пӧрадоклӧн 4 пунктын.

Тайӧ Пӧрадоклӧн 4 пунктса 1-12 пунктувъясын индӧм документъяслӧн копияяс вӧчсьӧны да эскӧдсьӧны лӧсялӧмӧн уна нога шӧринса торъя уджмога специалистӧн либӧ чина мортӧн.

6. Документъяс сетан лунӧ учреждениеса торъя уджмога специалист либӧ уна нога шӧринса чина морт пасйӧ шыӧдчӧмсӧ да сы дорӧ содтӧм документъяссӧ, бергӧдӧ документ подлинникъяссӧ шыӧдчысьлы, а сідзжӧ сетӧ шыӧдчӧмсӧ пасйӧм йылысь да документъяс босьтӧм йылысь расписка налысь лыддьӧг да сетан кадпас индӧмӧн.

Тайӧ Пӧрадоклӧн 4 пунктын индӧм шыӧдчӧм да документъяс, кутшӧмъясӧс сетӧма уна нога шӧринӧ, шыӧдчӧм да сы дорӧ содтӧм документъяс пасъян лун бӧрын мунысь уджалан лун чӧжӧн мӧдӧдсьӧны уна нога шӧринӧн учреждениеӧ.

7. Тайӧ Пӧрадоклӧн 4 пунктын индӧм шыӧдчӧмсӧ да документъяссӧ шыӧдчысь вермӧ сетны электроннӧй документъясӧн, кутшӧмъясӧс урчитӧм пӧрадок серти эскӧдӧма шыӧдчысьлӧн электроннӧй кырымпасӧн, «Ӧтуввез» юӧртан-телекоммуникация вез пыр (Канму да муниципальнӧй услугаяс (уджъяс) ӧтувъя портал да Коми Республикаса канму да муниципальнӧй услугаяс (уджъяс) портал).

Индӧм документъяссӧ пасйӧ учреждениеса торъя уджмога специалист налӧн учреждениеӧ воан лунӧ. «Ӧтуввез» юӧртан-телекоммуникация вез пыр (Канму да муниципальнӧй услугаяс (уджъяс) ӧтувъя портал да Коми Республикаса канму да муниципальнӧй услугаяс (уджъяс) портал) пыр мӧдӧдӧм шыӧдчӧм пасйӧм да документъяс босьтӧм йылысь расписка налысь лыддьӧг да сетан кадпас индӧмӧн ыстыссьӧ шыӧдчысьлы учреждениеӧн пошта юкӧнув пыр воан лунсянь 3 уджалан лун чӧжӧн.

Тайӧ Пӧрадоклӧн 4 пунктын индӧм шыӧдчӧмсӧ да документ копияяссӧ пошта юкӧнув пыр учреждениеӧ ыстӧм дырйи документ подлинникъяс оз ыстыссьыны, содтан документ копияяслысь стӧчлунсӧ шыӧдчысьлысь либӧ Россия Федерацияса оланпастэчас серти сійӧс петкӧдлысьлысь кырымпас стӧчлунсӧ шыӧдчӧм вылын эскӧдӧм збыльмӧдсьӧ оланпастэчасӧн урчитӧм пӧрадок серти.

Тайӧ Пӧрадоклӧн 4 пунктын индӧм шыӧдчӧмсӧ да документъяссӧ пошта юкӧнув пыр учреждениеӧ ыстӧм дырйи найӧс сетан лунӧн лоӧ найӧс учреждениеын пасъян лун. Индӧм документъяссӧ пасйӧ учреждениеса торъя уджмога специалист учреждениеӧ налӧн воан лунӧ. Пошта юкӧн пыр мӧдӧдӧм шыӧдчӧм пасйӧм йылысь да документъяс босьтӧм йылысь расписка налысь лыддьӧг да сетан кадпас индӧмӧн ыстыссьӧ шыӧдчысьлы учреждениеӧн пошта юкӧнув пыр воан лунсянь 3 уджалан лун чӧжӧн.

8. Шыӧдчысьлӧн эм инӧд шедӧдны пӧгибнитӧм понда ӧтпыр мынтан сьӧм индӧмсӧ да мынтӧмсӧ, кор индӧм шыӧдчӧм воис йӧзкост дружинниклӧн пӧгибнитан (кулан) кадпассянь квайт тӧлысь кольтӧдз.

9. Пӧгибнитӧм понда ӧтпыр мынтан сьӧм индӧм да мынтӧм йылысь (индӧмын да мынтӧмын ӧткажитӧм йылысь) помшуӧм примитсьӧ учреждениеӧн 10 уджалан лун чӧжӧн тайӧ Пӧрадоклӧн 4 пунктын индӧм шыӧдчӧмсӧ да сы дорӧ содтӧм документъяссӧ пасъян лунсянь.

Сетӧм документъясын паныд сувтан юӧръяс дырйи да (либӧ) документъяс сюрӧслӧн да (либӧ) оформитӧмлӧн оланпастэчасын корӧмъяслы лӧсявтӧм дырйи учреждение нуӧдӧ прӧверка индӧм юӧръяслӧн олӧмлы лӧсялӧм серти колана юӧръясӧн вӧдитчысь органъясӧ да организацияясӧ корӧмъяс ыстӧм пыр шыӧдчӧмсӧ да сы дорӧ содтӧм документъяссӧ учреждениеӧн пасъян лунсянь 5 уджалан лун чӧжӧн. Та дырйи тайӧ пунктса медводдза абзацын индӧм ӧтпыр мынтан сьӧм индӧм да мынтӧм йылысь (индӧмын да мынтӧмын ӧткажитӧм йылысь) помшуӧм примитан кадколастсӧ учреждениеса юрнуӧдысь либӧ сыӧн уполномочитӧм морт нюжӧдӧ коран юӧр босьтӧм вылӧ колана кадколаст вылӧ, но 30 календарнӧй лунысь оз дырджык, мый йылысь юӧртсьӧ шыӧдчысьлы гижӧда юӧр ыстӧмӧн лӧсялана корӧм (корӧмъяс) мӧдӧдан лунсянь 5 уджалан лун чӧжӧн. 

Сетӧм юӧръяслысь стӧчлун эскӧдысь босьтӧм юӧръяс подув вылын учреждение индӧм юӧръяс босьтан лунсянь 5 уджалан лун чӧжӧн примитӧ пӧгибнитӧм понда ӧтпыр мынтан сьӧм индӧм да мынтӧм йылысь помшуӧм.

Кор босьтӧм юӧр эскӧдӧ сетан юӧръяслысь абу стӧчлунсӧ, учреждение индӧм юӧръяс босьтан лунсянь 5 уджалан лун чӧжӧн примитӧ пӧгибнитӧм понда ӧтпыр мынтан сьӧм индӧмын да мынтӧмын ӧткажитӧм йылысь помшуӧм.

10. Учреждение гижӧмӧн юӧртӧ шыӧдчысьлы примитӧм помшуӧм йылысь 5 уджалан лун чӧжӧн лӧсялана помшуӧм примитан лунсянь шыӧдчӧмын индӧм инпас серти.

Пӧгибнитӧм понда ӧтпыр мынтан сьӧм индӧмын да мынтӧмын ӧткажитӧм йылысь помшуӧм примитӧм дырйи учреждение, коді примитіс татшӧм помшуӧмсӧ, тайӧ пунктса медводдза абзацын урчитӧм кадколаст чӧжӧн гижӧмӧн юӧртӧ та йылысь шыӧдчысьлы ӧткажитан помкаяс индӧмӧн.

11. Пӧгибнитӧм понда ӧтпыр мынтан сьӧм индӧмын да мынтӧмын ӧткажитан помкаясӧн лоӧны:

1) пӧгибнитӧм понда ӧтпыр мынтан сьӧм индӧм да мынтӧм вылӧ инӧдыс шыӧдчысьлӧн абу;

2) тайӧ Пӧрадокса 4 пунктын индӧм документъяссӧ абу сетӧма либӧ сетӧма абу тырвыйӧ;

3) сетӧм документъясын эмӧсь абу тырвыйӧ либӧ абу стӧч юӧръяс;

4) йӧзкост дружинниклӧн пӧгибнитан (кулан) кадпассянь коли квайт тӧлысь;

5) пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтігӧн йӧзкост дружинниклӧн доймӧм (ранитчӧм, дой, контузия) дырйи, мый понда лои либӧ эз ло вермытӧмлун йӧзкост дружинниклӧн дойман кадпассянь во чӧжӧн, ӧтпыр мынтан сьӧм индӧм да мынтӧм.

12. Шыӧдчысьлӧн эм инӧд мӧдысь шыӧдчыны ӧтпыр мынтан сьӧм индӧм да мынтӧм могысь ӧтпыр мынтан сьӧм индӧмын да мынтӧмын ӧткажитан помкаяс бырӧдӧм бӧрын, кутшӧмъясӧс индӧма тайӧ Пӧрадоклӧн 11 пунктса 2 да 3 пунктувъясын.

13. Пӧгибнитӧм дырйи ӧтпыр мынтан сьӧмсӧ вуджӧдӧ (мынтӧ) учреждение пӧгибнитӧм дырйи ӧтпыр мынтан сьӧм индӧм да мынтӧм йылысь помшуӧм примитан лунсянь 30 уджалан лун чӧжӧн кредита организацияын восьтӧм лицевӧй тшӧт вылӧ либӧ пошта связь юкӧнӧ шыӧдчысьлӧн бӧрйӧм серти сьӧм вуджӧдӧмӧн.

14. Ӧтпыр мынтан сьӧм индӧм да мынтӧм могысь быд шыӧдчысь серти учреждение лӧсьӧдӧ олӧм пасйӧд, кытчӧ пыртӧны шыӧдчысьӧн сетӧм документъяс, кутшӧмъяс колӧны пасйӧм мынтӧм индӧм йылысь (индӧмын ӧткажитӧм йылысь) помшуӧм примитӧм могысь. Олӧм пасйӧдсӧ колӧ видзны 5 воысь оз этшаджык.

15. Пӧгибнитӧм дырйи ӧтпыр мынтан сьӧм мында, кутшӧмӧс индӧма шыӧдчысьлы да кутшӧмӧс сійӧ эз босьт кулӧм понда, наследуйтсьӧ Россия Федерацияса гражданскӧй оланпастэчасӧн урчитӧм пӧрадок серти.

16. Пӧгибнитӧм дырйи ӧтпыр мынтан сьӧм индӧм да мынтӧм йылысь юалӧмъяс серти вензьӧмъяссӧ бырӧдӧны оланпастэчасӧн урчитӧм пӧрадок серти.

ЙД








